
Ngai eekire maũndũ
manene kũgerera andũ
aake thĩinĩ wa kanitha
wa tene. 

Mũndũ ũmwe, Filipo, 
erutanĩrie kwĩra andũ
ũhoro wa Jesũ
itũũrainĩ rĩarĩ na
andũ aingĩ. No 
Ngai akĩmũtũma
werũinĩ. Nĩkĩ?



Ngai nĩoĩ atĩ nĩkwarĩ
na mũgendi werũinĩ, 
mũtongoria rungu rwa
marikia Kandake wa
Ethiopia. Athiaga mũciĩ
na athomaga ibuku rĩa
mwanya. No wĩcirie

rĩarĩ ibuku rĩrĩkũ?



Rĩrĩa
Filipo
athĩkĩire
Ngai, Ngai 
akĩmũtongoria nginya
harĩa mũtongoria ũcio
wathomaga ibuku rĩa
Ngai atakũrĩtaũkwo. 
Akĩũria Filipo matwarane.



Mũtongoria akĩũria Filipo, “Ũũ nĩ
kuuga atĩa?” Ngaari ĩgĩthiaga kũu
werũinĩ, Filipo akĩhingũra kanua
gaake na akĩambĩrĩria na rĩandĩko
rĩu, akĩmũhunjiria ũhoro wa Jesũ.



Mũtongoria ũyũ kuuma
Afrika agĩĩtĩkĩa ndũmĩrĩri ya
Bibilia, atĩ Jesũ nĩwe Mũru wa
Ngai. Rĩrĩa oonire maaĩ akiuga, 
“Nĩ kĩĩ kĩngĩgiria mbatithio?”



Filipo akiuga, “Ũngeetĩkia na ngoro yaaku yothe, no 
ũbatithio.” Rĩrĩa mũtongoria acokirie, “Nĩnjĩtĩkĩĩtie
atĩ Jesũ nĩ Mũru wa Ngai,” Filipo
akĩmũtwara maaĩinĩ na akĩmũbatithia.



Rĩrĩa maumire maaĩinĩ, Roho
wa Mwathani agĩkuua Filipo, 
mũtongoria ũyũ wa Afrika
ndamuonire rĩngĩ. Agĩcooka
Ethiopia akeneete!



No andũ amwe nĩmathũire Akristiano. Stefano, 
ũmwe wa araata a Filipo, nĩoragĩĩtwo nĩ andũ
marakarĩĩte mateendaga aarie ũhoro wa Jesũ. 
Mũndũ wetagwo Saulu kuuma Tarisisi nĩateithĩĩtie
kũũraga Stefano. Saulu nĩathũire Akristiano othe. 



Saulu, akĩhuhagia imakania cia 
kũũraga Akristiano agĩthiĩ 
kũrĩ Mũthĩnjĩri Ngai Ũrĩa 
Mũnene na akĩheeo marũa 
makũmũhe ũhoti wa kũnyiita 
arũme na atumia arĩa 
marũmagĩrĩra Jesũ.



Wooi, Saulu
wa Tarisisi! 
Ndaamenyaga
atĩ rĩrĩa ahĩtĩria
andũ a Ngai, nĩ
Mwathani Jesũ
we mwene
ahĩtagĩria. 
Nonginya Ngai 
angĩagiririe
Saulu. Atĩa hiihi?



Ngai “akĩnyiita” 
Saulu! Hĩndĩ ĩrĩa
Saulu aarĩ bara 
agĩthiĩ itũũra rĩa
Dameski, Ngai 
akĩmwarĩria ũtheri
mũnene kuuma
matuinĩ. Saulu
akĩgũa thĩ. Agĩcooka
akĩigua Mũgambo. 



Saulu agĩkaya, “Nĩ we ũũ, Mwathani?” 
Mwathani akĩmwĩra, “Nĩ niĩ Jesũ, ũrĩa
ũranyariira.” Akĩinainaga na amakĩĩte, 
Saulu akĩũria, “Mwathani, ũrenda njĩke
atĩa?” Mwathani akĩmwĩra, “Ũkĩra ũthiĩ
itũũrainĩ, na nĩũkwĩrwo ũrĩa ũgwĩka.” 



Andũ aria maarĩ 
na Saulu makĩigua 
Mũgambo, no 
mationire mũndũ. 
Saulu agĩũkĩra 
kuuma thĩ- na 
agĩĩkora arĩ 
mũtumuumu! 
Makĩmũtwara 
Dameski.



Kũu ituurainĩ, Saulu aikarire
thikũ ithatũ atakuona kana 
kũrĩa kana kũnyua. 
Nogũkorwo ahũthĩrire
mahinda macio kũhooya
kũrĩ Mwathani Jesũ ũrĩa
wacemanĩĩtie nake arĩ
njĩra agĩthiĩ Dameski.



Ngai nĩabangĩĩte maũndũ
mothe. Kũu Dameski nĩkwarĩ
na mũrutwo wetagwo Anania. 
Ngai akĩmũtũma agateithia
Saulu. Anania aarĩ na
guoya. No agĩathĩkĩra
Ngai. Rĩrĩa aigĩrĩire
Saulu mooko, 
ũtumuumu ũkĩehera
- na Saulu
akĩiyũrwo nĩ
Roho Mũtheru
wa Ngai. 



Saulu akĩbatithio. Agĩcooka
akĩrĩa. Na rĩrĩa aheirwo
irio akĩgĩa na hinya. Saulu
nĩabataraga hinya. Nĩarĩ na
ũndũ wa bata mũno wa gwĩka.



Hĩndĩ ĩyo Saulu akĩhunjia Kristũ
thunagoogiinĩ, atĩ nĩ Mũru wa
Ngai. Arĩa othe maigwiire
makĩmaka, na makiuga, “Githĩ
ti ũyũ waanangaga Akristiano?’ 
ona angĩ makĩbanga
kũũraga Saulu.



Thũ njerũ cia Saulu
maroraga ihingo cia
itũũra nĩguo moorage 
Saulu akĩgeria kuuma
itũũra. No araata
aake eerũ, Akristiano, 
makĩmuoya ũtukũ na
makĩmũrekereria
rũthingoinĩ arĩ
gĩkabuinĩ kĩnene.



Kuuma hĩndĩ ĩyo, Saulu, 
ũrĩa wanyariiraga
Akristiano, agĩtũũra arĩ
mũrũmĩrĩri mwĩhokeku wa
Mwathani wake mwerũ, 
Mwathani Jesũ Kristũ.



“Ciugo Ciaku ciatarĩrio nĩirehaga ũtheri.” 
Thaburi 119:130

Kuuma Mũnyariiri Nginya Mũhunjia

Rũgano kuma Kiugoinĩ kĩa Ngai, 
kĩrĩa kĩ Ibukuinĩ rĩa Ngai, 

rũrĩ thĩiniĩ wa

Atũmwo 8-9

Rũgano rũrũ, rũrĩa rumĩte Ibukuinĩ rĩa Ngai, 
rũratũmenyithia igũrũ rĩa Ngai witũ wa magegania, 
arĩwe ũrĩa watũmbire na ningĩ akenda ũmũmenye. 

Ngai nĩoĩ atĩ nĩtwĩkĩte maũndũ moru, marĩa etaga mehia. 
Mũcara wa mehia nĩ gĩkuũ, no Ngai nĩakwendete mũno makĩria

nginya agĩtũma Mũrũ wake wa mũmwe, Jesũ, nĩguo oragwo
mũtharabainĩ na aherithio nĩtondũ wa mehia maku. Nĩacokire

akĩriũka na akĩinũka mũciĩ igũrũ kwa Ngai! Ũngĩtĩkia Jesũ na ũmũrie
akuohere mehia maku, nĩegwĩka ũguo! Nĩegũka na atũre thĩiniĩ

waku kuma rĩu, na ningĩ ũgatũrania nake tene na tene. 

Ũngĩtĩkia atĩ ũhoro ũyũ nĩ wa ma, ĩra Ngai ũũ:
Mwendwa Jesũ, nĩndetĩkia atĩ wĩ Ngai, na nĩwatuĩkire

mũndũ nĩguo ũkue nĩtondũ wa mehia makwa, na rĩu wĩ muoyo. 
Nĩndakũhoya ũũke mũtũrĩreinĩ wakwa na ũnjohere mehia makwa, 
nĩguo kuma rĩu, ngĩe na muoyo mwerũ, na mũthenya ũmwe ngoka

ndũranie nawe tene na tene.  Ndeithia gũgwathĩkagĩra na
gũgũtũrĩra ta mwana waku. Nĩgũtuĩke ũguo.  

Thoma Ibuku rĩa Ngai na waranagĩrie nake o 
mũthenya o mũthenya! Johana 3:16

